
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԱՊՐԻԼԻ 23-Ի N 460-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Առաջարկության հեղինակը
	Առարկության, առաջարկության
բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն
30.03.2018թ.           N   01/14/52366-18
	1. Նախագծի 1-ին կետի 2-րդ ենթակետն անհրաժեշտ է շարադրել հետևյալ խմբագրությամբ.
    «2) որոշման N 2 հավելվածի II բաժինը մահացած ամուսինը բառերից հետո լրացնել զոհվածի ժառանգ □ բառերով՝ հաշվի առնելով Հայաստանի Հանրապետության կառավարության 2014 թվականի ապրիլի 23-ի N 460-Ն որոշմամբ հաստատված N 2 հավելվածի II բաժնի, ինչպես նաև «Իրավական ակտերի մասին» Հայաստանի Հանրապետության օրենքի 41-րդ հոդվածի 4-րդ մասի  և 70-րդ հոդվածի 3-րդ մասի պահանջները:
	Ընդունվել է:
	Նախագծի 1-ին կետի 2-րդ ենթակետը խմբագրվել է:

	
	2. Նախագծի 1-ին կետի 3-րդ ենթակետի բ/ պարբերությունում  «բառով»   բառն անհրաժեշտ է փոխարինել «բառերով» բառով՝ համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների:
	Ընդունվել է:
	Նախագծի 1-ին կետի 3-րդ ենթակետի բ/ պարբերությունը խմբագրվել է:

	
	3. Նախագծի  3-րդ կետում  «հրապարակման օրվան հաջորդող օրվանից» բառերն անհրաժեշտ է փոխարինել «պաշտոնական հրապարակմանը հաջորդող օրվանից» բառերով՝ հաշվի առնելով  «Իրավական ակտերի մասին» Հայաստանի Հանրապետության օրենքի 46-րդ հոդվածի 2-րդ մասի պահանջները:
	Ընդունվել է:
	Նախագծի  3-րդ կետը  խմբագրվել է:

	ՀՀ ֆինանսների
նախարարություն 26.02.2018թ.           N 01/9-1/3314-18
	Դիտողություններ և առաջարկություններ չունի:
	Ընդունվել է ի գիտություն:
	

	ՀՀ տարածքային կառավարման և զարգացման նախարարություն
23.02.2018թ.           N 01/15.1/1077-18   
	Առաջարկություններ և դիտողություններ չունի:
	Ընդունվել է ի գիտություն:
	

	ՀՀ մարդու իրավունքների պաշտպան
06.03.2018թ.           N 01/13.4/1174-18
	1. Նախագիծը կոչվում է ««Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծ», այսինքն, որոշակի լրացումներ և փոփոխություններ են իրականացվում Հայաստանի Հանրապետության կառավարության որոշման մեջ։ Միևնույն ժամանակ հարկ է նշել, որ նշված 460-Ն որոշումը կոչվում է ««Նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցման տրամադրման կարգը հաստատելու և ՀՀ կառավարության 2006 թվականի մարտի 16-ի թիվ 352-Ն որոշման մեջ փոփոխություն կատարելու մասին» ՀՀ կառավարության որոշում»։ Այսինքն ստացվում է, որ 2014 թվականի ապրիլի 23-ի թիվ 460-Ն որոշումը 2006 թվականի մարտի 16-ի թիվ 352-Ն որոշման մեջ փոփոխություններ նախատեսող փաստաթուղթ է։
«Իրավական ակտերի մասին» ՀՀ օրենքի 45-րդ հոդվածի 8-րդ մասով նախատեսվում է, որ փոփոխություններ կամ լրացումներ նախատեսող իրավական ակտում փոփոխությունների կամ լրացումների մասով փոփոխություն կամ լրացում չի կատարվում: Նոր փոփոխությունները կամ լրացումները կատարվում են միայն հիմնական ակտում:
Հաշվի առնելով այն, որ քննարկվող Նախագծով նախատեսված հարաբերությունները կարգավորվում են հիմնական՝ 2006 թվականի մարտի 16-ի թիվ 352-Ն որոշմամբ, առաջարկում ենք «Իրավական ակտերի մասին» ՀՀ օրենքի վերը նշված դրույթի լույսի ներքո՝ Նախագծում կատարել համապատասխան փոփոխություններ։
	Չի ընդունվել, քանի որ ՀՀ   կառավարության 2014 թվականի ապրիլի 23-ի N 460-Ն որոշմամբ (5-րդ կետով) ՀՀ կառավարության 2006 թվականի մարտի 16-ի թիվ 352-Ն որոշման մեջ կատարվել է ընդամենը մեկ փոփոխություն:
	

	
	2. Նախագծով չի սահմանվել ներդրված դրամական ավանդի դիմաց փոխհատուցում ստանալու գործընթացում վարչարարության սխալի հետևանքով վնասի հատուցման ժամկետների վերականգնման ընթացակարգ (օրինակ՝  ներդրված դրամական ավանդի դիմաց փոխհատուցում ստանալու համար անձի դիմելու և այն քննարկելու ժամկետների՝ իրավասու մարմնի կողմից խախտման դեպքում)։ 
Ներդրված դրամական ավանդների դիմաց փոխհատուցման վճարումներն իրականացվում են հերթականությամբ` համաձայն ձևավորված ցուցակի` մեկամսյա պարբերականությամբ և ավանդների դիմաց փոխհատուցման տրամադրման գործընթացը կարգավորող իրավական ակտերով բացառություններ սահմանող որևէ դրույթ նախատեսված չէ:
Հաշվի առնելով, որ ավանդատուի փոխհատուցում ստանալու պահանջի իրավունքը համարվում է անձի հետ անխզելիորեն կապված իրավունք` այն չի կարող անցնել այլ անձի, լինել գրավի առարկա, մտնել ժառանգության զանգվածի մեջ, անձի ավանդների դիմաց փոխհատուցման իրավունքը պատկանում է բացառապես այդ անձին, որի իրականացումը ժամանակին չապահովելը կարող է նաև հանգեցնել ընդհանրապես իրավունքից զրկելուն։ 
Ելնելով վերոգրյալից՝ առաջարկում ենք նախատեսել անձի դիմելու ժամկետի և փոխհատուցման ժամկետի համապատասխանության մեխանիզմ։
	Չի ընդունվել, քանի որ առաջարկի ընդունումը կբերի կոռուպցիոն ռիսկերի ավելացմանը: Նպատակահարմար է վարչարարության սխալի հետևանքով վնասի հատուցման հարցը բողոքարկել դատական կարգով:
	

	
	3. Նախագծով՝ սահմանամերձ համայնքների բնակիչներին ավանդների դիմաց փոխհատուցում տրամադրելու համար սահմանամերձ համայնքներում հաշվառված լինելու հստակ պահանջ է նախատեսված, ուստի ՀՀ-ում բնակության հասցեում հաշվառում չունենալու պատճառաբանությամբ ներդրված դրամական ավանդների դիմաց փոխհատուցման տրամադրումը մերժվում է։ Մինչդեռ մինչև 1931 թվականի դեկտեմբերի 31-ը ներառյալ ծնված անձանց ավանդների դիմաց փոխհատուցում տրամադրելու համար նշված հարաբերությունները կարգավորող իրավական ակտում ամրագրված չէ բնակչության պետական ռեգիստրում հաշվառված լինելու հստակ և որոշակի պահանջ, ինչը կարող է հիմք հանդիսանալ քաղաքացու այլ պետությունում հաշվառման հասցե ունենալու պարագայում ավանդի փոխհատուցումը մերժելու համար և մարմնի ամրագրված պարտականությունը՝ դիմումում նշված անձի տվյալները համեմատել բնակչության պետական ռեգիստրի տեղեկատվական բազայի տվյալների հետ, չի կարող մեկնաբանվել որպես պետական ռեգիստրի տեղեկատվական բազայում Հայաստանի Հանրապետությունում բնակության վայրի հաշվառման հասցեով հաշվառված լինելու պահանջ կամ պարտականություն:
ՀՀ աշխատանքի և սոցիալական հարցերի նախարարությունից պարզաբանվել է, որ ՀՀ կառավարության 2014 թվականի ապրիլի 23-ի թիվ 460 որոշման մեջ առկա՝ տարընթերցման տեղիք տվող ձևակերպումների կապակցությամբ Նախարարությունում աշխատանքներ են իրականացվում նշված որոշման մեջ փոփոխություններ և լրացումներ կատարելու կապակցությամբ, որի համատեքստում կհստակեցվեն ավանդի փոխհատուցման ծրագրում հաշվառման գործընթացը, ավանդի փոխհատուցման նշանակման, վճարման և մերժման հիմքերը:
Այնուամենայնիվ, փաստացի բնակության վայրի բնակչության պետական ռեգիստրում հաշվառված չլինելու հանգամանքով պայմանավորված ավանդների դիմաց փոխհատուցում տրամադրելու մասին անձի դիմումը մերժելու ուղղակի հիմք ՀՀ կառավարության 2014 թվականի ապրիլի 23-ի թիվ 460 որոշմամբ սահմանված չէ։  
	Չի ընդունվել, քանի որ բարձրացված խնդիրը կարգավորվում է Նախագծով նոր խմբագրությամբ շարադրվող հավելվածի 7-րդ կետի 4-րդ ենթակետով: 
	

	
	4. Նախագծի 1-ին կետի 4-րդ ենթակետով նախատեսվում է ավանդի փոխհատուցում սահմանված կատեգորիայի անձանց ժառանգներին։ Մինչդեռ գործող և փոփոխություններ նախատեսող որոշումներում հստակ սահմանված է ավանդատուի փոխհատուցում ստանալու պահանջի իրավունքի անձի հետ անխզելիորեն կապված իրավունք լինելու, այն այլ անձի անցնելու և գրավի առարկա լինելու, ժառանգության զանգվածի մեջ մտնելու բացառման դրույթներ։ Այսպիսով, ստացվում է, որ դրույթից նախատեսվում է որոշակի բացառություն, սակայն այն կարգավորող այլ լրացումներ և փոփխություններ համապատասխան իրավական ակտերում չեն կատարվել։
Առաջարկում ենք Նախագծի 1-ին կետի 4-րդ ենթակետով նախատեսված դրույթը համապատասխանեցնել այլ իրավական ակտերով նույն հարաբերությունները կարգավորող դրույթներին, կամ վերջինում կատարել համապատասխան լրացումներ և փոփոխություններ։
	Պարզ չէ, թե ինչ այլ իրավական ակտերի մասին է խոսքը: Միաժամանակ հայտնում եմ, որ համաձայն «Հայաստանի Հանրապետության 2008 թվականի պետական բյուջեի մասին» ՀՀ օրենքի 9-րդ հոդվածի 9-րդ կետի` «Հայաստանի Հանրապետության 2006 թվականի պետական բյուջեի մասին» ՀՀ օրենքի N 8 հավելվածով սահմանված նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված ավանդների դիմաց փոխհատուցում տրամադրելու ծրագիրը տարածվել է նաև այն անձանց վրա, որոնք ժառանգել են Հայաստանի Հանրապետության պաշտպանության ընթացքում զոհվածի անունով մինչև 1993 թվականի հունիսի 10-ը ներդրված ավանդը ժառանգման զանգվածի մեջ մտած գումարի չափով: Այսինքն այս սոցիալական խմբին պատկանող անձանց համար (զոհվածի ժառանգ) ավանդի փոխհատուցման ծրագիրը գործել է դեռևս 2008 թվականից, սակայն այն վերաբերել է միայն 2005 թվականի հուլիսի 1-ից մինչև 2006 թվականի ապրիլի 1-ը անընդմեջ  ընտանեկան նպաստ ստացող ընտանիքի անդամներին: Այս նախագծով զոհվածի ժառանգների համար հանվել է 2005 թվականի հուլիսի 1-ից մինչև 2006 թվականի ապրիլի 1-ը անընդմեջ  ընտանեկան նպաստ ստանալու պարտադիր պահանջը, ինչը այլ սոցիալական խմբերի համար հանվել էր դեռևս 2014 թվականից:
	

	
	5. Նախագծով չեն սահմանվել ավանդների փոխհատուցման վճարման ցուցակների ձևավորման ժամկետները։ Մասնավորապես, տվյալ ամսի ավանդի փոխհատուցման գումարի վճարման ցուցակի ձևավորման հստակ ժամկետ նախատեսված չէ։ Միաժամանակ մահացած ավանդատուի ժառանգին վճարելու հնարավորությունը ուղղակիորեն կապված է փոխհատուցման վճարման ցուցակում ավանդատուի ներառվելու ժամկետի հետ։ Կարգավորումը նախատեսում է «ցուցակը կազմելու», «վճարման ցուցակի ձևավորման» հասկացություններ, դրանով ոչ որոշակի դարձնելով ավանդատուի վճարման ցուցակ ներառվելու ժամկետը։
Ուստի, առաջարկում ենք նախատեսել տվյալ ամսի փոխհատուցման գումարների վճարման ցուցակների ձևավորման ժամկետներ և միաժամանակ հստակեցնել ավանդատուի վճարման ցուցակում ներառվելու համապատասխանությունը ցուցակի ձևավորմանը կամ ցուցակի կազմմանը։ 
	Չի ընդունվել, քանի որ ավանդների փոխհատուցման վճարման ցուցակների ձևավորման գործընթացը պայմանավորված է մի շարք հանգամանքներով (տեղեկատվության փոխանակում, համեմատություններ այլ տեղեկատվական բազաների տվյալների հետ, ծրագրային ապահովման հետ կապված առանձնահատկություններ, նախորդ ամիսների վճարումների համար ֆինանսավորման ժամկետներ և այլն) և հստակ ժամկետներ սահմանելը իրատեսական չէ:
	






